
Cаноат иситиш тизимидаги сувларни юмшатишда, гидрометалургияда 

ҳосил бўлган сувларни тозалашда ҳамда ичимлик сувларини юмшатишда 

катионитлар, анионитлар ва амфолитларнинг аҳамияти катта. Сувни 

юмшатишда асосан физикавий, кимёвий, физик-кимёвий усуллар билан ҳам 

амалга оширилади. Физикавий усулда сув қайнатиб ёки музлатиб тозаланади. 

Кимёвий усулда турли хил кимёвий реагентлар ёрдамида сувдаги ортиқча 

ионлар чўкма кўринишига ўтказилади ва тозаланади. Физик-кимёвий усулда 

эса ион алмашиниш хусусиятига эга бўлган катионитлар, анионитлар ва 

амфолитлар қўлланади [1-10]. 

Ионитларнинг ион алмашиниш сиғими бир қатор омилларга боғлиқ бўлиб 

буларга хусусан ионит таркибидаги функционал гуруҳларнинг табиати, 

миқдори, ва алмишинадиган ионнинг табиати, алмашиниш шароитларини 

киритиш мумкин [11-15]. Ионитлар синтез қилишда алюмосиликатлар: 

глоуконит, сеолит, пермутитлардан ва органик полимерлардан 

фойдаланилади. Полимер ионитлар ковалент боғлар ҳисобига ҳосил 

бўлганлиги сабабли турли эритувчиларга эримаслиги ва мономерлар 

таркибидаги ион аламашиниш хусусиятига эга бўлган функционал 

гуруҳларнинг кўп марта такрорланганлиги полимер ионитларга устунлик 

бериши аниқланган. Бундан ташқари ионитлар синтезида бифунсионал турли 

мономерлардан фойдаланиб, ҳам катион ҳам анион хусусиятга эга сополимер 

ионитлар синтези учун ҳам жуда қулайдир[16-24]. 

Юқоридагиларни инобатга олган ҳолда  N-винилморфолин (N-ВМ)  ва 

кротон алдегиднинг (КА)  иштирокида радикал полимерланиш асосида 

сополимер олинди. Олинган сополимер модда натрий гидросульфиднинг 

тўйинган эритмаси билан қўшиб қиздирилди. Сўнг стакан совутилди ва бир 

қанча вақтдан сўнг кукунсимон (қўнғир) чўкма олинди.  

Турли хил нисбатларда олинган сулфокатионитнинг статик алмашинув 

сиғими аниқ методика бўйича аниқланди [4, 25-28].  

Олиб борилган тадқиқот шуни кўрсатдики 70 0С температурада N-ВМ  ва 

КА ланинг сополмерланиш рекакция унуми йетмиш фоиз эканлиги аниқланди.  

Синтез қилинган сополимер иштирокида олинган ионитнинг статик 

алмашинув сиғими ўрганилди. Бунда статик алмашинув сиғими 5,6-6,0 

эканлиги аниқланди. 

